
^урхи хевел темерен ҫав: асам-
лӑ пайӑркисемпе тӗкӗннӗ-

тӗкӗнменех - лӗштӗр! ирӗлсе пусӑрӑ-
нать вӑрманти юр. Ӑшӑ, ырӑ. Вӑрӑм 
хӳре-чакаксем йывӑҫсем ҫинче пӗр 
чарӑнмасӑр пакӑлтатаҫҫӗ, мулкачсем 
алла-аллӑн тытӑнса хурама тавра 
ташша пикеннӗ, кӑсӑясем пӗр-пӗринпе 
ӑмӑртса сӑвӑ калаҫҫӗ. 

Ҫуркунне ҫитнипе пуринчен ытла 
Ула такка хӗпӗртенӗ иккен. Типсе 
хӑрнӑ йывӑҫ суйласа илнӗ те шак! та 
шак! тутарать хӑйӗн шӗвӗр сӑмсипе. 
Янраса ҫеҫ тӑрать вӑрман. 

Шаккасан, шаккасан илтех кайрӗ 
хайхи - ӑна такам чӗнет. Камах пул-
тар? Хӑйӗн кӳрши - Пакша. 

- Пӗтӗм вӑрмана шӑв-шав ҫӗклетӗн, 
мана ҫывӑрма памастӑн, - терӗ вӑл 
кӑмӑлсӑррӑн. 

-Ха-ха, хӗл каҫа ҫывӑрса тӑранман, 
- кулать Ула такка. - Тух-ха пӗрле 
савӑнӑпӑр. Курмастӑн-им, ҫуркунне 
ҫитнӗ! 

-Тупнӑ мӗнпе савӑнмалли. Маншӑн 
тесен... Вӑт ҫу кунӗсенче ҫырла та, 
мӑйӑрӗ те туллиех. Ҫуркунне мӗн? 
Шывӗ ҫеҫ нумай. Ҫӗре анатӑн - ура 
йӗпенет, чирлесе ӳкме пулать. Ҫук, 
ҫуллаччен тухмастӑп, Ула такка. 

- Э-э, эсӗ питӗ тутлине юрататӑн-
ҫке, - кулса илчӗ Ула такка. 

- Юрататӑп ҫав, - тунмарӗ Пакша. 
Апат пирки сӑмах тапратнӑран Ула 

такка хӑйне пӗр сивӗ хӗл Пакша мӑйар-
па сӑйланине аса илчӗ. Пулӑшрӗ ӑна 
йывӑр вӑхӑтра вӑрӑм хӳре, вӑл пур 
ун ҫинчен чутах манса кайман. Капла 
юрамасть. 

- Итле-ха, тӑванӑм, - терӗ Ула такка, - эп сан валли кучченеҫ хатӗрлетӗп, ас тивӗн-и? 
- Эй, мухтанать те. Ӑҫтан илӗн? - тӗлӗнчӗ Пакша. 
- Халех мар. Упа хӑйӗн шӑтӑкӗнчен тухсан эп сан патна каллех вӗҫсе килӗп, - терӗ те 

шӗвӗр сӑмса малалла вӗҫтерчӗ. 



Тепӗр эрнерен юр лупашка-
семпе ҫырма-ҫатрара ҫеҫ тӑрса 
юлчӗ. Тата та хавасланчӗ вӑр-
ман. Пакша та текех хӑвӑлне 
кӗме васкамарӗ, турат ҫинчен 
турат ҫине сикрӗ. 
*, Пӗр ирхине ватӑ хыр айӗнчи 

ҫапӑ купи йӑшӑлтатса илчӗ 
те, ун айӗнчен лӑпсӑркка Упа 
мӑраланса тухрӗ. 

с Курах кайрӗ Пакша Упана, 
тӳрех Ула такка сӑмахне аса 
илчӗ. Хӑвӑртрах кучченеҫ ту-
танса пӑхас килчӗ унӑн, вара 
вӑл шӗвӗр сӑмсана шырама 
васкарӗ. Сахал ҫӳрерӗ-и, ну-
май-и - илтех кайрӗ палланӑ 
сасса. Ларать Ула такка ватӑ 
ӑвӑс ҫинче, шак-шак-шак! ту-
тарать сӑмсипе - турпас ҫеҫ 
вӗҫет аяккалла. 

- Сывӑ-и, Ула такка! 
- Э, вӑрӑм хӳре, эсӗ-ҫке, -

савӑнчӗ хайхискер. - Эп пур 
хам вӗҫсе пыма шутланӑччӗ-ха 
сан патна. 

- Эпӗ, Ула такка, малтан 
каланӑ хӑвӑн сӑмахна аса илсе 
килтӗм-ха. Пылак апат ҫиес 
килет-ҫке. 

- Акӑ ас тивсе пӑх-ха эппин, 
- терӗ Ула такка хурӑн хуппи 
ҫумне шӑнса ларнӑ пӑра кӑ-
тартса. 

- Мӗн ку? - тӗлӗнчӗ Пак-
ша. 

- Пылак кучченеҫ. 
Пакша пӑра асӑрхануллӑн 

ҫуласа илчӗ. Вӑттӗлӗнтермӗш! 
Шутсӑр пылак! 

- Мӗнле-ха капла, хурӑн 
ҫинче пӑрлӑ канфет ӳсет-им? 
-?Ъ\трӗ Пакша. 

- Кӑна, тӑванӑм, эпӗ каҫран 
шӑтарса хӑвартӑм. Хурӑнтан 
тутлӑ сӗткен юхнӑ та шӑнса 
ларнӑ. Вӑт сана пылак канфет 
пулчӗ те, - терӗ Ула такка. 

Весна, весна, 
Ты так чудесна! 
Ручей журчит, 
Песня звучит. 
Птицы 

прилетают, 
Подснежники 

цветут. 
Кристина 

Прыгают по лужам детки, 
Ползут по травке муравьи. 
Летят над домами грачи, 
Кругом зажурчали ручьи. 

